
1. Կարգավորման ենթակա ոլորտի կամ խնդրի սահմանումը
ՀՀ Երևան քաղաքի առաջին ատյանի ընդհանուր իրավասության դատարանի թիվ ԵԴ/1188/02/15 քաղաքացիական գործով 2021 թվականի հունիսի 11-ի վճռի կատարումն է։
2. Առկա իրավիճակը
Երևան քաղաքի ընդհանուր իրավասության դատարանում քննվել է թիվ ԵԿԴ/1188/02/15 քաղաքացիական գործն ըստ «Կանժիլստրոյ» սահմանափակ պատասխանատվությամբ ընկերության հայցի ընդդեմ ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի և երրորդ անձ ՀՀ ֆինանսների նախարարության՝ 2013 թվականի դեկտեմբերի 4-ին կնքված՝ պետության կարիքների համար ՀՀ Արագածոտնի մարզի Քուչակ գյուղի դպրոցի վերակառուցման կապալային աշխատանքների կատարման NԲԸՀԱՇՁԲ-13/3 պետական գնման պայմանագրի 2014 թվականի հուլիսի 2-ին կնքված N1 համաձայնագրով նախատեսված «պարտավորությունները կատարել հարկադրելուն պարտավորեցնելու պահանջի մասին», որի վերաբերյալ ՀՀ վճռաբեկ դատարանի 2022 թվականի մարտի 30-ին կայացրած որոշմամբ մերժվել է թիվ ԵԿԴ/1188/02/15 քաղաքացիական գործով ՀՀ վերաքննիչ քաղաքացիական դատարանի 2021 թվականի դեկտեմբերի 15-ի որոշման դեմ ՀՀ ֆինանսների նախարարության բերած վճռաբեկ բողոքը վարույթ ընդունելը՝ դրանով իսկ ուժի մեջ թողնելով ՀՀ Երևան քաղաքի առաջին ատյանի ընդհանուր իրավասության դատարանի թիվ ԵԴ/1188/02/15 քաղաքացիական գործով 2021 թվականի հունիսի 11-ի վճիռը:
Համաձայն ընդունված դատական վճռի՝ ՀՀ քաղաքաշինության կոմիտեից (այսուհետ՝ Կոմիտե) հօգուտ հայցվորի ենթակա է բռնագանձման շուրջ 62,3 մլն. դրամ (հաշվարկի տեղեկանքը կցվում է):
Հաշվի առնելով, որ Կոմիտեի պահպանման ծրագրով սահմանված բյուջետային հատկացումներով դատական ակտերի կատարման նման ծավալի ծախսեր չեն նախատեսվել, անհրաժեշտություն է առաջացել շրջանառելու ՀՀ կառավարության համապատասխան որոշման նախագիծ՝ ՀՀ կառավարության պահուստային ֆոնդից գումար հատկացնելու մասին:
3. Կարգավորման նպատակները, ակնկալվող արդյունքը
Նախագծի ընդունման արդյունքում ակնկալվում է կատարել ՀՀ Երևան քաղաքի առաջին ատյանի ընդհանուր իրավասության դատարանի վճիռը։
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է ՀՀ քաղաքաշինության կոմիտեի կողմից:
5. Իրավական ակտի նախագծի մշակման համար հիմք դարձած ֆինանսական, տնտեսական հաշվարկները, վիճակագրական տվյալները, սոցիալական հարցման, հետազոտությունների, վերլուծությունների կամ դիտարկման արդյունքները, ինչպես նաև իրավական ակտի նախագծի ընդունումը հիմնավորող այլ տվյալներ
Նախագծի մշակման համար հիմք հանդիսացած ֆինանսական հաշվարկը կցվում է:
6․ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
7. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։
8. Կապը ռազմավարական փաստաթղթերի հետ
Նախագիծն անմիջական կապ չունի գործող ռազմավարական փաստաթղթերի հետ:
